
ÞINGSKJAL NR. 1 
 

FJÁRHAGSÁÆTLUN 2026 
TILLAGA FRÁ STJÓRN UMFÍ 

54. Sambandsþing UMFÍ haldið á Fosshóteli, Stykkishólmi 10.-12. október 2025, 
samþykkir fjárhagsáætlun UMFÍ 2026.  

Vísað til: 

ÞINGSKJAL NR. 2 

ÞAKKARTILLÖGUR 
TILLAGA FRÁ STJÓRN UMFÍ 

54. Sambandsþing UMFÍ haldið á Fosshóteli, Stykkishólmi 10.-12. október 2025, 
samþykkir að fela stjórn UMFÍ að senda eftirfarandi aðilum þakkir: 

• Forseta Íslands, Höllu Tómasdóttur, verndara hreyfingarinnar, þakkir fyrir stuðning 
við UMFÍ á liðnum árum og þótti það sérstaklega vænt að fyrsta embættisverk í starfi 
hafi verið að koma á Unglingalandsmót UMFÍ í Borgarnesi. 

• Ráðherra mennta- og barnamála, ríkisstjórn og Alþingi, þakkir fyrir stuðning við UMFÍ 
á liðnum árum og því mikilvæga íþrótta- og æskulýðsstarfi sem unnið er á vegum 
hreyfingarinnar.  Sérstakar þakkir eru fyrir skjót viðbrögð og stuðning við 
svæðastöðvar íþróttahreyfingarinnar og stofnun hvatasjóðs í samstarfi við ÍSÍ. 

• Mennta- og barnamálaráðherra, félags- og vinnumarkaðsráðherra og 
heilbrigðisráðherra ásamt starfsfólki þessara ráðuneyta, ÍSÍ og ÍF þakkir fyrir stuðning 
við samstarfsverkefni ÍSÍ, UMFÍ og ÍF; farsælt samfélag fyrir öll, brúum bilið.  

• Íþrótta- og Ólympíusambandi Íslands, stjórn og starfsfólki, þakkir fyrir gott samstarf á 
árinu. Þá hvetur Sambandsþing UMFÍ til áframhaldandi aukins samstarfs á komandi 
árum. 

• Stjórn og starfsfólki Íslenskrar Getspár og getrauna, þakkir fyrir góð störf, úthlutanir 
sem og aukaúthlutanir frá fyrirtækjunum til eignaraðila. 

• Fulltrúum UÍA og sveitarfélagsins Múlaþings, þakkir fyrir góð störf í 
framkvæmdanefnd fyrir Unglingalandsmót UMFÍ 2025. 

• Fulltrúum UÍF og sveitarfélagsins Fjallabyggðar, þakkir fyrir góð störf í 
framkvæmdanefnd fyrir Landsmót UMFÍ 50+. 

• Fulltrúum ungmennafélagsins Aftureldingar, þakkir fyrir góð störf í undirbúningi 
Drulluhlaups.   

• Æskulýðsvettvanginum og þeim samtökum sem mynda samstarfsvettvanginn; 
Bandalagi íslenskra skáta, KFUM & K og Slysavarnarfélaginu Landsbjörg, þakkir fyrir 
vel unnin störf, góða samvinnu og hvatningu til áframhaldandi góðra verka.  

• Samskiptaráðgjafa íþrótta- og æskulýðsstarfs, þakkir fyrir gott samstarf á árinu og 
hvatningu til áframhaldandi góðs samstarfs. 

 
Vísað til: 

ÞINGSKJAL NR. 3 

HVATNINGARTILLÖGUR 
TILLAGA FRÁ STJÓRN UMFÍ 

54. Sambandsþing UMFÍ haldið á Fosshóteli, Stykkishólmi 10.-12. október 2025, 
samþykkir að fela stjórn UMFÍ að senda eftirfarandi til sambandsaðila: 

• Hvetja sambandsaðila til að mæta á 27. Unglingalandsmót UMFÍ á Sauðárkróki 2026. 

• Hvetja sambandsaðila til að mæta á 15. Landsmót UMFÍ 50+ í Hrafnagilshverfi í 
Eyjafirði 2026. 

• Hvetja sambandsaðila til að nýta sér þá möguleika sem eru i boði á vegum Rannís 
(Erasmus+) til að efla starfið á sínu svæði. 

• Hvetja sambandsaðila til að kynna sér Æskulýðsvettvanginn og nýta sér þau verkefni 
sem hann hefur upp á að bjóða. 

• Hvetja sambandsaðila til að kynna sér starfsemi og fræðslu samskiptaráðgjafa fyrir 
íþrótta- og æskulýðsstarf. 

• Hvetja sambandsaðila til að tryggja að allir sem starfi með börnum og ungmennum í 
aðildarfélögum sínum uppfylli hæfisskilyrði skv. íþróttalögum um sakavottorð. 

 
Vísað til: 

ÞINGSKJAL NR. 4 

ÁSKORUN TIL STJÓRNVALDA – LÝÐHEILSA OG FORVARNIR 
TILLAGA FRÁ STJÓRN UMFÍ 

54. Sambandsþing UMFÍ haldið á Fosshóteli, Stykkishólmi 10.-12. október 2025, 
samþykkir, að skora á stjórnvöld og ríkisstjórn að efla lýðheilsu þjóðarinnar með því að 
hrinda af stað þjóðarátaki í lýðheilsu og forvörnum, þar sem kraftar íþrótta- og 
ungmennafélagshreyfingarinnar verða nýttir til fulls. 

Áhersla skal lögð á að styrkja þátttöku og aðstöðu fyrir: 

• íþróttir barna og ungmenna, 

• hreyfingu og íþróttastarf fullorðinna, 

• heilsueflandi æfingar fyrir eldri borgara. 

Greinargerð: 

Lýðheilsa er eitt mikilvægasta viðfangsefni samfélagsins og hefur bein áhrif á lífsgæði, 
vellíðan og heilbrigði þjóðarinnar. Samkvæmt rannsóknum hefur regluleg hreyfing jákvæð 
áhrif á bæði líkamlega og andlega heilsu, dregur úr líkum á alvarlegum sjúkdómum og 
eykur samfélagslega virkni og samheldni. Íþróttastarf á Íslandi hefur forvarnargildi eins og 
sýnt hefur verið fram á ítrekað í rannsóknum undanfarin ár. 

Íþrótta- og ungmennafélagshreyfingin gegnir lykilhlutverki í þessu starfi. Hún er á 
landsvísu samtök með sterkar rætur í nærumhverfi fólks, þar sem áhersla er lögð á jafnræði, 
þátttöku og fjölbreytt tækifæri fyrir einstaklinga á öllum aldri. Hreyfingin nýtur trausts í 
samfélaginu og hefur áratuga reynslu af því að skapa vettvang fyrir heilbrigða hreyfingu, 
félagslega þátttöku og uppbyggilegt starf. 

Með því að virkja krafta íþrótta- og ungmennafélaganna enn frekar geta stjórnvöld stuðlað 
að: 

- þátttöku barna og ungmenna í íþróttum, sem leggur grunn að heilbrigðum lífsstíl,  

- fjölbreyttu framboði á íþróttum fyrir fullorðna, sem styrkir bæði líkamlega og andlega 
heilsu,  

- markvissum heilsueflandi úrræðum fyrir eldri borgara, sem geta dregið úr einangrun og 
bætt lífsgæði. 

Þannig er fjárfesting í hreyfingu og lýðheilsu ekki einungis til hagsbóta fyrir einstaklinga, 
heldur einnig fyrir samfélagið í heild, með minni heilbrigðiskostnaði, aukinni framleiðni og 
sterkari félagslegum tengslum. 

Vísað til: 

ÞINGSKJAL NR. 5 

ÁSKORUN TIL STJÓRNVALDA - FJÁRMÖGNUN 
TILLAGA FRÁ STJÓRN UMFÍ 

54. Sambandsþing UMFÍ haldið á Fosshóteli, Stykkishólmi 10.-12. október 2025, 
samþykkir, að skora á stjórnvöld og ríkisstjórn að styðja með öflugri hætti fjárhagslega við 
starfsemi UMFÍ og hækka fjárframlög svo þau haldi í við verðlagsþróun sem verið hefur 
undanfarin 15 ár. Þá skorar þingið einnig á stjórnvöld að hækka verulega framlag til 
ferðasjóðs fyrir íþrótta- og ungmennafélög. 

Greinargerð: 

Ríkisframlag til UMFÍ hefur nánast staðið í stað á undanförnum árum. Á sama tímabili hafa 
flestir kostnaðarþættir í rekstri UMFÍ farið ört hækkandi samhliða hárri verðbólgu. Árið 
2018 nam ríkisframlag til UMFÍ 129,6 m. kr. Árið 2025 nemur framlagið 137,5 m.kr. Ef 
framlagið hefði haldið í við þróun verðlags frá 2018 væri ríkisframlagið í dag tæpum 185 m. 
kr. Þegar þróunin frá 2008 er skoðuð kemur í ljós að framlagið árið 2008 var 123,4 m. kr. Ef 
það hefði haldið í við þróun verðlags væri ríkisframlagið í kringum 288 m. kr.  

 

Sama þróun hefur átt sér stað varðandi framlag í ferðasjóð fyrir íþrótta- og ungmennafélög. 
Árið 2019 var úthlutað 127 m. kr. úr sjóðnum og í mars 2025 var 123,9 m. kr. úthlutað úr 
sjóðnum. Alls bárust 255 umsóknir frá 126 íþrótta- og ungmennafélögum úr 24 
íþróttahéruðum vegna 3.211 ferða. Heildarupphæð umsókna nam 757,6 m. kr. Af þessum 
tölum má dæma að mikil þörf er á auknu fjármagni í sjóðinn.   

Vísað til: 

ÞINGSKJAL NR. 6 

ÁSKORUN TIL STJÓRNVALDA - ALMANNAHEILLAFÉLÖG 
TILLAGA FRÁ STJÓRN UMFÍ 

54. Sambandsþing UMFÍ haldið á Fosshóteli, Stykkishólmi 10.-12. október 2025, 
samþykkir, að skora á stjórnvöld og ríkisstjórn að efla rekstrarumhverfi íþrótta- og 
ungmennafélagshreyfingarinnar með því að veita eftirfarandi ívilnanir til þeirra félaga sem 
eru skráð á almannaheillalista: 

 

1. Endurgreiðslu virðisaukaskatts vegna kostnaðar við rekstur og starfsemi. 
2. Endurgreiðslu tryggingargjalds af launum starfsfólks hjá félögunum. 
3. Heimild fyrir verktöku fyrir einstaklinga að því marki að allt að 50% af tekjum 

þeirra geti komið frá viðkomandi félagi. 
4. Námsfólk fái heimild til verktöku óski það þess, til að auðvelda þátttöku og 

sveigjanleika í starfi hjá félögum. 
5. Tryggja að sjálfboðaliðar beri ekki persónulega ábyrgð á rekstri, skuldbindingum 

eða alvarlegum atvikum í starfsemi félaganna. 

Greinargerð: 

Íþrótta- og ungmennafélagshreyfingin er einn öflugasti sjálfboðaliðavettvangur landsins og 
hefur í áratugi verið burðarás í lýðheilsu, uppeldi og félagsstarfi þjóðarinnar. Þrátt fyrir 
gífurlegt samfélagslegt gildi hreyfingarinnar er rekstrarumhverfi félaganna oft íþyngjandi 
og ótryggt. Því er brýnt að bregðast við með markvissum ívilnunum. 

1. Endurgreiðsla virðisaukaskatts 
Mikilvæg útgjöld félaganna, svo sem vegna húsnæðis, búnaðar og vörukaupa, bera 
virðisaukaskatt sem er verulegur kostnaðarliður. Endurgreiðsla VSK myndi tryggja 
félögunum aukið svigrúm til að efla starfsemi sína og nýta fjármagn beint í hreyfingu og 
samfélagsstarf, í stað skattgreiðslna. Slíkar endurgreiðslur eru t.d. þekktar í Noregi og fleiri 
löndum sem við berum okkur oft saman við. 

2. Endurgreiðslu tryggingargjalds af launum starfsfólks 
Tryggingargjaldið er þungur kostnaður fyrir félög sem þegar starfa á viðkvæmum 
fjárhagsgrundvelli. Með því að afnema það af launum starfsfólks í íþrótta- og 
ungmennafélögum væri dregið úr launakostnaði og gert kleift að ráða fleira fagfólk til að 
styðja við sjálfboðastarf og efla gæði í starfi. 

3. Heimild til verktöku að hluta 
Félögin byggja víða á tímabundinni ráðningu einstaklinga í verkefni, t.d. þjálfara. Með því 
að heimila að allt að 50% af tekjum einstaklinga geti komið frá verktöku hjá viðkomandi 
félagi er skapaður sveigjanleiki sem hentar bæði félögunum og einstaklingunum. 

4. Heimild námsfólks til verktöku 
Námsfólk tekur gjarnan virkan þátt í starfi félaganna, sérstaklega í hlutastörfum og 
tímabundnum verkefnum. Með því að heimila námsfólki að velja verktökuform er tryggt að 
þátttaka þess verði raunhæf, sveigjanleg og aðgengileg, án óhagræðis fyrir félögin eða 
einstaklingana. 

5. Vernd sjálfboðaliða 
Starfsemi íþrótta- og ungmennafélaga stendur og fellur með óeigingjörnu starfi 
sjálfboðaliða. Núverandi fyrirkomulag getur skapað óvissu um persónulega ábyrgð þeirra ef 
upp koma rekstrarerfiðleikar eða alvarleg atvik. Nauðsynlegt er að tryggja í lögum að 
sjálfboðaliðar beri ekki persónulega ábyrgð, heldur sé ábyrgðin á herðum lögaðila. Þetta 
mun styrkja öryggi sjálfboðaliða og hvetja fleiri til þátttöku í stjórnar- og félagsstörfum. 

Með þessum ívilnunum er ekki aðeins tryggt að félögin geti staðið undir sífellt vaxandi 
verkefnum, heldur er líka fjárfest í lýðheilsu, menntun og félagslegri samheldni 
þjóðarinnar. Samfélagslegur ávinningur af öflugu starfi íþrótta- og ungmennafélaga er 
margfaldur miðað við þann kostnað sem slíkar aðgerðir mundu hafa í ríkisfjármálum. 

 

Vísað til: 

ÞINGSKJAL NR. 7 

ÁSKORUN SVÆÐISSTÖÐVAR ÍÞRÓTTAHÉRAÐA 
TILLAGA FRÁ STJÓRN UMFÍ 

54. Sambandsþing UMFÍ haldið á Fosshóteli, Stykkishólmi 10.-12. október 2025, 
samþykkir áskorun til stjórnvalda um stuðning við svæðisstöðvar íþróttahéraða. Þingið 
skorar á Alþingi að tryggja áframhaldandi fjármagn til rekstur svæðisstöðva íþróttahéraða 
og Hvatasjóðs íþróttahreyfingarinnar næstu ár og að framlagið verði fest inni í fjárlagagerð 
hvers árs. 

 

Greinargerð:  

- Tillagan er lögð fram í tengslum við þá ákvörðun stjórnvalda að veita ÍSÍ og UMFÍ 
sameiginlega 400 m.kr. fjárframlag árið 2023 til tveggja ára. Framlögin voru nýtt til 
þess að setja á laggirnar svæðisstöðvar íþróttahéraða og stofna hvatasjóð 
íþróttahreyfingarinnar.  

- Í samningi sem undirritaður var í desember 2023 kemur fram að afstaða til 
framhalds fjármögnunar skuli liggja fyrir í ágúst 2025. Þegar þessi greinargerð er 
rituð liggur sú afstaða enn ekki fyrir. 

- Svæðisstöðvarnar gegna mikilvægu hlutverki í því að styðja við og efla starfsemi 
íþróttahéraða, veita faglega ráðgjöf og styrkja innviði hreyfingarinnar í þágu barna 
og ungmenna um allt land.  

- Hvatasjóðurinn hefur reynst mikilvægur til að styðja við nýsköpun, þróunarverkefni 
og aukið aðgengi að íþróttastarfi. 

- Til að þessi verkefni skili varanlegum árangri þarf fjármögnun þeirra að vera tryggð 
til framtíðar. Það er nauðsynlegt að framlögin verði fest í fjárlögum hvers árs, 
þannig að byggja megi upp stöðuga starfsemi sem hreyfingin og samfélagið allt 
getur treyst á. 

 
Vísað til: 

ÞINGSKJAL NR. 8 

SAMSKIPTARÁÐGJAFI ÍÞRÓTTA- OG ÆSKULÝÐSSTARFS 
TILLAGA FRÁ STJÓRN UMFÍ 

54. Sambandsþing UMFÍ haldið á Fosshóteli, Stykkishólmi 10.-12. október 2025, 
samþykkir að viðbragðsáætlun samskiptaráðgjafa íþrótta- og æskulýðsstarfs verði nýtt 
vegna atvika sem upp kunna að koma í starfi hjá UMFÍ, sambandsaðila þess og 
aðildarfélaga.  

Þingið skorar jafnframt á embætti samskiptaráðgjafa íþrótta- og æskulýðsstarfs að útbúa 
siðareglur fyrir íþrótta- og æskulýðsstarf. UMFÍ leggur áherslu á að samskiptaráðgjafi geti 
nýtt siðareglur Æskulýðsvettvangsins sem grunn í þeirri vinnu. UMFÍ starfar nú þegar eftir 
þeim reglum ásamt öðrum samtökum sem mynda samstarfsvettvanginn, þ.e. KFUM&K á 
Íslandi, Bandalagi íslenskra Skáta og Slysavarnarfélaginu Landsbjörgu. 

 

Greinargerð:  

Samskiptaráðgjafi íþrótta- og æskulýðsstarfs gegnir mikilvægu hlutverki við að tryggja 
öruggt, heilbrigt og uppbyggilegt starfsumhverfi alla sem taka þátt í íþrótta og 
æskulýðsstarfi. 

UMFÍ og fleiri samtök komu að gerð viðbragðsáætlunarinnar á sínum tíma ásamt 
sérfræðingum í málaflokknum. Hún er lykilverkfæri til að bregðast skýrt og samræmt við 
þegar upp koma atvik, svo sem einelti, áreitni eða önnur alvarleg samskipta- og 
trúnaðarmál.  

Siðareglur eru einnig nauðsynlegt grunnplagg fyrir allt starf innan hreyfingarinnar og fer 
best á því að þær séu sameiginlegar fyrir allt starfið. Þær setja fram sameiginleg viðmið um 
virðingu, ábyrgð og velferð þátttakenda. Með því að byggja á siðareglum 
Æskulýðsvettvangsins er til staðar grunnur sem þegar hefur verið mótaður í samvinnu 
helstu æskulýðssamtaka landsins, sem eykur trúverðugleika, einfaldar innleiðingu og 
uppfærslu. 

 

Vísað til: 

ÞINGSKJAL NR. 9 

HAGRÆN ÁHRIF ÍÞRÓTTA - ÚTTEKT 
TILLAGA FRÁ STJÓRN UMFÍ 

54. Sambandsþing UMFÍ haldið á Fosshóteli, Stykkishólmi 10.-12. október 2025, 
samþykkir, að fela stjórn UMFÍ í samstarfi við ÍSÍ að fá ríkisvaldið með hreyfingunni í þá 
vegferð að greina hagræn áhrif íþrótta á samfélagið.  

Lagt er til að farið verði í greiningar á eftirfarandi þáttum:  

a. Efnahagsleg áhrif 
b. Félagsleg áhrif 
c. Heilsufarleg áhrif 
d. Samfélagslegt mikilvægi 

Greinargerð:  

Stjórnvöld hafa á undanförnum árum ráðist í ýmsar ítarlegar úttektir á tilteknum 
málaflokkum, má þar nefnda úttekt á tónlistarskólum sem kom út á vegum Mennta og 
barnamálaráðuneytis haustið 2025.  

Starfsemi ÍSÍ og UMFÍ og aðildarfélaga þeirra er ekki lögbundin, þó beggja samtaka sé getið 
í íþróttalögum. Það gerir starfsemina og fjárveitingar til hennar viðkvæmar fyrir 
niðurskurði. Mikilvægt því að framlag hreyfingarinnar til samfélagsins sé sýnilegt og 
viðurkennt, og að fleiri ráðuneyti taki virkan þátt í málaflokknum, enda snertir hann marga 
aðra málaflokka, svo sem heilbrigðismál, félagsmál og byggðamál.  

Greining á áhrifum starfsins er nauðsynleg til að skapa traustar forsendur fyrir 
framtíðarfjármögnun og stefnumótun. Íþróttir og skipulagt félagsstarf veita lausnir á 
fjölmörgum samfélagslegum áskorunum nútímans. Eitt dæmi er ofnotkun skjáa, en á 
meðan íþróttaæfingu stendur er einstaklingurinn virkur í félagslegu, líkamlegu og andlegu 
samhengi, án truflunar frá snjalltækjum. 

Líkamleg, andleg og félagsleg áhrif íþrótta hafa verið margítrekað staðfest í rannsóknum. 
Þær sýna jafnframt að fjárfesting í íþróttum skilar sér margfalt til baka í sparnaði og ábata 
fyrir samfélagið. Tölur sem nefndar hafa verið í erlendum og innlendum rannsóknum sýna 
að fyrir hverja krónu sem fjárfest er í íþróttum skila sér að minnsta kosti 3–8 krónur aftur 
til samfélagsins, m.a. í formi betri heilsu, minni heilbrigðiskostnaðar, aukinnar framleiðni 
og sterkari félagslegrar samheldni. 

Nauðsynlegt er að taka saman þessi gögn, greina aðstæður og áskoranir í starfseminni, og 
byggja þannig upp traustar forsendur fyrir að starfsemi íþrótta- og ungmennafélaga geti 
þróast áfram til hagsbóta fyrir einstaklinga og samfélagið allt. 

 
Vísað til: 

ÞINGSKJAL NR. 10 

ALLIR MEÐ 
TILLAGA FRÁ STJÓRN UMFÍ 

54. Sambandsþing UMFÍ haldið á Fosshóteli, Stykkishólmi 10.-12. október 2025, 
samþykkir, að hvetja sambandsaðila, til öflugs samstarfs um verkefnið Allir með. Þingið 
hvetur jafnframt stjórnvöld til að tryggja áframhaldandi fjárhagslegan stuðning við 
verkefnið.  

Greinargerð:  

Verkefnið Allir með hefur það að markmiði að efla þátttöku barna og ungmenna með 
fatlanir í skipulögðu íþróttastarfi og stuðla þannig að aukinni hreyfingu, félagslegri þátttöku 
og bættri heilsu. Markviss samvinna sambandsaðila UMFÍ um verkefnið skapar sterkari 
grunn að því að byggja upp þekkingu, innviði og starfshætti sem nýtast um allt land. Með 
því er stigið mikilvægt skref í átt að samfélagi þar sem öll börn og ungmenni hafa 
raunveruleg jöfn tækifæri til þátttöku.  

 

Vísað til: 

ÞINGSKJAL NR. 11 

ÁFENGISSALA Á ÍÞRÓTTAVIÐBURÐUM 
TILLAGA FRÁ STJÓRN UMFÍ 

54. Sambandsþing UMFÍ haldið á Fosshóteli, Stykkishólmi 10.-12. október 2025, 
samþykkir, eftirfarandi leiðbeinandi tilmæli til íþróttafélaga vegna áfengissölu á 
íþróttaviðburðum. 

Markmið tilmælanna er að tryggja að sala áfengis á viðburðum íþróttafélaga sé í samræmi 
við lög og reglur, að tekið sé mið af samfélagslegri ábyrgð félaganna og að hugað sé 
sérstaklega að öryggi barna og ungmenna.  

Samkvæmt íslenskum lögum er sala áfengra drykkja hvort sem hún er á vegum 
íþróttafélaga eða annarra leyfisskyld. Einungis sýslumenn geta veitt slík leyfi með útgáfu 
rekstrar- eða tækifærisleyfa að fenginni umsögn hlutaðeigandi sveitarstjórnar, slökkviliðs, 
heilbrigðisnefndar, byggingarfulltrúa, vinnueftirlits og lögreglu. 

Í einhverjum tilfellum hefur borið á misbresti í þessum efnum, meðal annars á viðburðum 
íþróttafélaga, þar sem sala áfengra drykkja átt sér stað án þess að viðeigandi leyfi hafi verið 
fyrir hendi eða framkvæmdin ekki verið í samræmi við skilyrði laga, sem er miður. Ber 
félögum að bæta úr slíkum misbrest án tafar. 

Íþróttafélög eru máttarstólpar í uppeldis- og forvarnarstarfi á íslandi, njóta mikils trausts 
og bera því ríka samfélagsábyrgð. Það er því sérstaklega mikilvægt að félögin fylgi 
viðeigandi reglum í hvívetna í allri sinni starfsemi og séu öðrum til fyrirmyndar.  

Ljóst er að sala áfengra drykkja á enga samleið með barna og uppeldisstarfi en taka verður 
tillit til þess að starfsemi fjölmargra íþróttafélaga er miklu viðameiri en svo að hún snúi 
einungis að börnum og unglingum. Víða sinna íþróttafélög mjög mikilvægu félagslegu 
hlutverki og eru viðburðir félaganna, hvort sem er átt við kappleiki meistaraflokka eða 
önnur hátíðarhöld, jafnan með fjölmennustu mannamótum hverrar sveitar.  Viðburðir 
íþróttafélaga eru jafnframt hluti af afþreyingarmarkaði og þurfa því að standast samanburð 
við aðra menningar- og afþreyingarviðburði, bæði hvað varðar þjónustu og skipulag. 

UMFÍ beinir þeim tilmælum til íþróttafélaga sem fengið hafa útgefin viðeigandi leyfi að þau 
sýni fyllstu varkárni og ábyrgð þegar kemur að sölu áfengra drykkja á viðburðum sínum. Á 
þetta sérstaklega við á kappleikjum þar sem börn og ungmenni eru meðal áhorfenda.  

Í þeim tilgangi að tryggja að upplifun allra gesta verði sem best og stuðla að sátt ríki um 
ólíka þjónustuþætti og tekjuöflun félaganna, er mikilvægt að komið sé til móts við ólíka 
hópa stuðningsmanna.  

Með ofangreint í huga hvetur UMFÍ félög, sem hafa tilskilin leyfi til sölu áfengra drykkja, að 
auk almennra skilyrða laga hafi þau eftirfarandi leiðbeiningar að leiðarljósi og fylgi þeim 
eftir eins og kostur er þar sem því verður við komið. 

 

UMFÍ mælist til þess að: 
 

• Sala áfengra drykkja fari ekki fram á sama sölustað og börn og ungmenni versla 
aðrar vörur eða veitingar.  

• Dregið sé úr sýnileika áfengra drykkja eins og kostur er. 

• Boðið sé upp á sérstök „fjölskyldusvæði“ í áhorfendastúkum eða á áhorfendapöllum 
þar sem ölvun eða meðhöndlun áfengis er með öllu óheimil. 

• Sé það á annað borð heimilt að bera drykki inn í áhorfendastúku eða á 
áhorfendapalla verði viðeigandi gæsla til taks innan slíks svæðis. 

• Gæsla sé ávallt til fyrirmyndar og þeir einstaklingar sem sinna því hlutverki séu vel 
til þess fallnir og aldrei yngri en 20 ára. 

• Ávallt sé þess gætt að frágangur, tiltekt og þrif séu til fyrirmyndar. Ekki séu 
ummerki um sölu áfengra drykkja í mannvirkjum þegar starfsemi ungmenna fari 
fram. Þá séu hirslur og geymslur kyrfilega læstar og aðgengi að þeim sé stýrt vel. 

 

UMFÍ minnir á að gæsla, umgjörð og umgengi er ávallt á ábyrgð þess sem að sölu veitinga 
stendur og á ekki að vera íþyngjandi fyrir annað starfsfólk íþróttamannvirkja. Þá eru 
íþróttafélög hvött til þess að vera í góðum samskiptum bæði við yfirvöld en jafnframt sín á 
milli og miðla og læra af reynslu hvers annars. 

Greinargerð: 

Á sambandsráðsfundi UMFÍ 2024 var samþykkt að skipa starfshóp í tengslum við sölu 
áfengis á íþróttaviðburðum. Hópnum var falið að skila tillögu inn á þing 2025. 

UMFÍ leggur áherslu á að íþróttahreyfingin í heild sinni gefi út tilmæli og á þingi ÍSÍ í vor 
var samþykkt tillaga um nefnd um þessi mál.  Þetta er innlegg í þá vinnu af hálfu UMFÍ með 
ósk um náið samstarf við ÍSÍ um málið. 

Nánari útfærsla á ýmsum þáttum er lúta að skilgreinum eins og gæslu og umgjörð 
fjölskyldusvæðis verði unnið í samstarfi við starfshóp ÍSÍ um þessi mál. 

 

Vísað til: 

ÞINGSKJAL NR. 12 

ÍSLENSKAR GETRAUNIR 
TILLAGA FRÁ STJÓRN UMFÍ 

54. Sambandsþing UMFÍ haldið á Fosshóteli, Stykkishólmi 10.-12. október 2025, 
samþykkir að skora á stjórnvöld og ríkisstjórn að grípa til aðgerða til að loka á auglýsingar 
og starfsemi erlendra spilafyrirtækja sem ekki hafa leyfi til starfsemi hér á landi. 

Þá felur þingið UMFÍ að standa fyrir fræðslu innan hreyfingarinnar um veðmál með áherslu 
á forvarnir og ábyrga spilun. 

 

Greinargerð: 

Íslenskar getraunir eru eina fyrirtækið á Íslandi sem hefur lögbundið starfsleyfi á sviði 
íþróttaveðmála. Þrátt fyrir það starfa hér á landi fjöldi erlendra fyrirtækja án leyfis og 
auglýsa starfsemi sína.  

Ágóði af rekstri Íslenskra getrauna rennur til aðildarfélaga ÍSÍ og UMFÍ og styrkir þar með 
uppbyggingu íþrótta- og æskulýðsstarfs um land allt. Á hinn bóginn fer ágóði erlendra 
spilafyrirtækja allur úr landi. Talið er að um sé að ræða fjárhæðir sem nema milljörðum 
króna á ári hverju.  

Á ráðstefnu sem haldin var veturinn 2024-2025 um veðmálastarfsemi  kom fram að 
veðmálafíkn er vaxandi vandamál í nágrannalöndunum og eru vísbendingar um að sama 
þróun sé hafin hér á landi. Mikilvægt er að grípa til aðgerða með fræðslu og forvarnarstarfi, 
sem og skýrum takmörkunum á ólöglegum söluleiðum.  

Á sömu ráðstefnu var jafnframt farið yfir rannsókn sem sýndi að engin tengsl væru á milli 
spilavanda þeirra leikja sem íslenskar getraunir bjóða upp á. Þetta undirstrikar mikilvægi 
þess að vernda leyfisbundna starfsemi, styrkja eftirlit með markaðnum og tryggja að tekjur 
haldist innanlands í þágu samfélagslegrar uppbyggingar.  

 
Vísað til: 

ÞINGSKJAL NR. 13 

ENDURSKOÐUNARFÉLAG 
TILLAGA FRÁ STJÓRN UMFÍ 

54. Sambandsþing UMFÍ haldið á Fosshóteli, Stykkishólmi 10.-12. október 2025, 
samþykkir að BDO ehf. sjái um endurskoðun UMFÍ fyrir árið 2026 og 2027. 

 

Greinargerð:  

Tillagan er lögð fram í samræmi við 9.grein laga UMFÍ þar sem kveðið er á um að á meðal 
verkefna þings sé að kjósa endurskoðunarfélag samtakanna. 

 

Vísað til: 

ÞINGSKJAL NR. 14 

ÁRGJALD 
TILLAGA FRÁ STJÓRN UMFÍ 

54. Sambandsþing UMFÍ haldið á Fosshóteli, Stykkishólmi 10.-12. október 2025, 
samþykkir að árgjald af skattskyldum félögum árið 2026 verði 0 kr. 

 

Greinargerð:  

Tillagan er lögð fram í samræmi við 7. grein laga UMFÍ þar sem kveðið er á um að meðal 
verkefna þings sé að ákveða árgjald sambandaðila og aðildarfélaga. 

 

Vísað til: 

ÞINGSKJAL NR. 15 

SAMSTARF VIÐ ÍSÍ 
TILLAGA FRÁ STJÓRN UMFÍ 

54. Sambandsþing UMFÍ haldið á Fosshóteli, Stykkishólmi 10.-12. október 2025, 
samþykkir að óska eftir auknu samstarfi við ÍSÍ á sviði fræðslu, almenningsíþrótta, 
lýðheilsu og sjálfbærnismála. Markmið samstarfsins er að vinna áfram að þessum 
málaflokkum og áherslum þvert á bæði samtök þar sem báðir aðilar leggja til mannauð og 
fjármagn.  

Verkefni og verksvið verði skilgreind í samstarfssamningi á milli aðila. Með því móti verði 
unnið að því að bæta umgjörð íþróttastarfsins með markvissri nýtingu fjármagns og 
mannauðs, til betri árangurs. Með þessari nálgun eru samtökin jafnframt að bregðast við 
áskorunum bæði frá íþróttahreyfingunni sjálfri og frá stjórnvöldum.  

 

Greinargerð:  

Tillagan er lögð fram í framhaldi af samtölum og vaxandi samstarfi milli ÍSÍ og UMFÍ á 
undanförnum árum. Samstarfið hefur þegar sýnt að með sameiginlegri nálgun má ná meiri 
slagkrafi í málaflokkum sem varða bæði íþróttahreyfinguna og samfélagið allt. 

Tillagan var unnin í sameiningu af ÍSÍ og UMFÍ og er þegar samþykkt á þingi ÍSÍ í vor. Með 
henni er lögð áhersla á að byggja ofan á þann grunn sem þegar hefur verið myndaður. 

Í samningi ÍSÍ og UMFÍ við Mennta- og barnamálaráðuneytið er jafnframt kveðið á um að 
samtökin komi með sameiginlegar tillögur að aðgerðum sem styðja við þróun íþróttastarfs. 
Með því að efla samstarf á sviði fræðslu, almenningsíþrótta, lýðheilsu og sjálfbærnismála er 
stigið mikilvægt skref í átt að því að tryggja að fjármagn og mannauður nýtist sem best, efla 
faglegt starf innan hreyfingarinnar og skapa skýrari ramma um verkaskiptingu. 

 

Vísað til: 

ÞINGSKJAL NR. 16 

STEFNUMÓTUN 
TILLAGA FRÁ STJÓRN UMFÍ 

54. Sambandsþing UMFÍ haldið á Fosshóteli, Stykkishólmi 10.-12. október 2025, 
samþykkir að UMFÍ fari, í samráði við ÍSÍ, af stað í samráði í heildarstefnumótun fyrir 
íþrótta- og ungmennafélagshreyfinguna.  

Markmið stefnumótunarinnar er að: 

- Skilgreina skýrara hlutverk innan og milli hreyfinganna, sambandsaðila og 
aðildarfélaga þeirra 

- Skilgreina óskir og forgangsmál hreyfingarinnar varðandi aðkomu ríkis og 
sveitarfélaga 

- Leggja fram sameiginlega framtíðarsýn um hlutverk og ábyrgð 
íþróttahreyfingarinnar í íslensku samfélagi.  

Greinargerð:  

Samtökin eiga í vaxandi samstarfi sem kallar á stefnumótun. Í samningi við Mennta- og 
barnamálaráðuneytið er einnig kveðið á um að ÍSÍ og UMFÍ leggi fram  tillögur sem miða að 
því að styrkja forsendur og innviði íþróttastarfs í landinu. Þessi samþykkt er liður í því að 
uppfylla þá skuldbindingu. 

Heildarstefnumótun gerir hreyfingunni kleift að bregðast við áskorunum sem fram undan 
eru með skýrari verkaskiptingu, aukinni samvinnu og betri nýtingu fjármagns og 
mannauðs. Með því að horfa til heildarinnar verður einnig tryggt að sjónarmið allra hluta 
hreyfingarinnar,  sambandsaðila og aðildarfélaga komi fram og verði hluti af 
framtíðarsýninni. 

Slík stefnumótun mun jafnframt styrkja stöðu hreyfingarinnar gagnvart stjórnvöldum. 
Þegar liggur fyrir skýr framtíðarsýn, forgangsröðun og afstaða til hlutverka ríkis og 
sveitarfélaga í starfseminni, er unnt að eiga markvissari samtal við stjórnvöld um stuðning, 
fjármögnun og ábyrgð. 

Með þessari vinnu er lagður grunnur að því að íþrótta- og ungmennafélagahreyfingin geti 
starfað áfram af festu, skilað meiri árangri og þjónað samfélaginu á skipulegan og 
sjálfbæran hátt til framtíðar. 

 

Vísað til: 

ÞINGSKJAL NR. 17 

LÖG OG REGLUGERÐIR SAMBANDSAÐILA 
TILLAGA FRÁ STJÓRN UMFÍ 

54. Sambandsþing UMFÍ haldið á Fosshóteli, Stykkishólmi 10.-12. október 2025, hvetur 
sambandsaðila til þess að setja úrræði og/ eða viðurlög inn í lög og/eða reglugerðir hjá sér 
varðandi óvirk aðildarfélög og félög sem ekki skila starfsskýrslum í skilakerfi ÍSÍ og UMFÍ. 

Greinargerð: 

Starfsskýrslur eru grundvallarupplýsingar um umfang og eðli starfs aðildarfélaga innan 
hreyfingarinnar. Þær nýtast bæði við stefnumótun, í upplýsingagjöf til stjórnvalda og sem 
forsenda fyrir úthlutun fjárframlaga. Þegar félög skila ekki inn starfsskýrslum verður 
myndin af starfsemi hreyfingarinnar skökk og það getur leitt til skekkju í úthlutun fjármuna 
og dregið úr trúverðugleika gagnvart stjórnvöldum og samstarfsaðilum. 

Óvirk félög, sem ekki ganga frá skilum eða eru í reynd ekki starfandi, geta jafnframt haft 
áhrif á lýðræðislegt starf innan sambanda og hreyfingarinnar í heild. Nauðsynlegt er því að 
sambandsaðilar hafi skýr úrræði og/eða viðurlög í sínum lögum og reglugerðum til að 
bregðast við slíkum aðstæðum. 

 
Vísað til: 

ÞINGSKJAL NR. 18 

REGLUGERÐ UM LOTTÓ OG LOTTÓÚTHLUTANIR 
TILLAGA FRÁ STJÓRN UMFÍ 

54. Sambandsþing UMFÍ haldið á Fosshóteli, Stykkishólmi 10.-12. október 2025, 
samþykkir eftirfarandi breytingar á reglugerð um lottóreglur og lottóúthlutanir. 

Greinargerð:  

Nýt reglugerð tók gildi á árinu 2024. Við greiðslur til sambandsaðila um áramót kom í ljós 
að hagstofan birtir ekki tölur fyrir 31.desember fyrr en 3-4 mánuðum síðar. Mikilvægt er að 
tölur séu einungis uppfærðar einu sinni á ári og ekki þurfi að fara í aðgerðir til að leiðrétta 
úthlutun síðar á árinu. Það er ástæða þess að lagt er til að viðmiðunartölur séu uppfærðar 
einu sinni á ári, og notast sé við þær tölur sem eru til staðar í byrjun hvers árs. 

Einnig hefur komið fram í umræðum fjárhags- og greiningarnefndar og stjórnar UMFÍ 
hugmyndir um breytingar á reglugerð fræðslu- og verkefnasjóðs á þann hátt að UMFÍ geti 
ekki sótt í sjóðinn lengur. Af þeim sökum er lögð til breyting á hlutfalli í sjóðinn um 2% og 
þau fari til UMFÍ í sameiginleg verkefni fyrir sambandsaðila. Hugmyndir eru uppi um að 
fjármagnið geti t.d. nýst í að greiða fyrir fulltrúa sambandsaðila á þing, í sameiginleg 
verkefni eins og aðgang að bókhaldskerfi og þ.h. 

 

Til upplýsinga. Yfirstrikaður texti er það sem dettur út úr reglugerðinni og undirstrikaður 
texti er nýr. 

Lottóreglur og lottóúthlutanir 

I. Skipting lottótekna UMFÍ 

• 79% til sambandsaðila. 

• 14% 16% til UMFÍ. 

• 7% 5% til fræðslu- og verkefnasjóðs UMFÍ, úthlutun samkvæmt reglugerð sjóðsins. 

II. Skipting lottótekna til sambandsaðila UMFÍ 

• Hluti sambandsaðila (79%) verði skipt þannig:  

• 15% til reksturs svæðisskrifstofa svæðisstöðva íþróttahéraða. 

• 85% til íþróttahéraða eftir íbúafjölda 18 ára og yngri 31. desember næstliðins árs. 

III. Regla vegna skiptingar til reksturs svæðisskrifstofa svæðisstöðva 
íþróttahéraða 

• Úthlutun á hluta til reksturs svæðisskrifstofa svæðisstöðva íþróttahéraða er ekki háð 
skilyrðum. 

IV. Regla vegna skiptingar til sambandsaðila 

• Skilyrði fyrir úthlutun hvers árs til sambandsaðila er að fulltrúi þeirra hafi mætt á 
síðastliðið sambandsþing/sambandsráðsfund. Hlutur þeirra sem mæta ekki skerðist 
og er hlutfall ákvarðað af stjórn UMFÍ og kynnt með fundarboði. Stjórn UMFÍ er 
einnig heimilt að víkja frá skerðingum vegna mætingar komi upp óvænt og ófyrirséð 
atvik (t.d. veður eða óhöpp). 
 
Eigi íþróttahérað ekki aðild að UMFÍ skal hlutur þess reiknaður í samræmi við 
reglurnar um íbúafjölda 18 ára og yngri 31. desember næstliðins árs. Hlutdeild 
íþróttahéraðsins er deilt út til UMFÍ en áður skal taka tillit til þess að ef innan 
íþróttahéraðsins sé félag með beina aðild að UMFÍ þá fær viðkomandi félag fjárhæð 
sem nemur hlutdeild þess af iðkendum 18 ára og yngri innan íþróttahéraðsins skv. 
nýjustu starfsskýrsluskilum í skilakerfi íþróttahreyfingarinnar. 

V. Um úthlutun 

• Fyrir 15. hvers mánaðar skal úthluta öllum ágóða sem borist hefur fyrir næsta 
mánuð á undan. Með hverri greiðslu skal fylgja skilagrein sem sýni forsendur fyrir 
úthlutun. 

Fyrirvari 

• Þessar breytingar taka gildi eftir að samningar nást við ríkisvaldið um að það 
leggi fram sambærilegan fjárhagslegan stuðning til svæðisskrifstofa 
íþróttahéraða, m.a. með vísan til farsældarlaga nr. 86/2021. Fram til þess tíma 
gilda áðurgildandi reglur. Hafi samkomulag milli UMFÍ, ÍSÍ og stjórnvalda ekki 
náðst fyrir sambandsþing UMFÍ 2025, skal sambandsþing þá taka afstöðu til 
framhalds málsins. 

• Sé fjármögnun til svæðisstöðva íþróttahéraða frá ríkisvaldi ekki framlengd skal 
taka afstöðu til framhalds málsins á sambandsráðsfundi 2026. 

* Notast skal við útgefnar tölur frá Hagstofu Íslands í janúar ár hvert og greitt út eftir þeim 
út árið.  

Samþykkt á 543. Sambandsþingi UMFÍ 2023 í Haukadal. 2025 í Stykkishólmi 

 

Vísað til: 

ÞINGSKJAL NR. 19 

LAGABREYTINGAR 
TILLAGA FRÁ STJÓRN UMFÍ 

54. Sambandsþing UMFÍ haldið á Fosshóteli, Stykkishólmi 10.-12. október 2025, 
samþykkir eftirfarandi breytingar á lögum UMFÍ. 

Greinargerð:  

Laganefnd UMFÍ hefur farið yfir lög sambandsins í heild sinni og tekið saman tillögur um 
breytingar til stjórnar UMFÍ sem leggur tillögurnar fram til þingsins. Tillögurnar eru unnar 
með það að markmiði að: 

• tryggja að lögin endurspegli núverandi starfsemi og verkefni UMFÍ, 

• einfalda og skýra ákvæði þar sem þörf er á, 

• og styrkja lagalegan grundvöll fyrir framtíðarstarf hreyfingarinnar. 

Með samþykkt þessarar tillögu er UMFÍ að tryggja að lög sambandsins séu í takt við 
nútímakröfur og styðji með skýrum hætti við hlutverk UMFÍ, sambandsaðila og 
aðildarfélaga. 

Til upplýsinga. Yfirstrikaður texti er það sem dettur út úr lögunum og undirstrikaður texti 
er nýr. Í fyrsta dálk er eldri lagagrein og það sem strikast út. Í dálk 2 eru tillögur að nýjum 
texta og í dálk 3 er rökstuðningur fyrir breytingunni. 

 

Lög Ungmennafélags Íslands 

1.Kafli: Nafn, fáni og kjörorð 

Eldri lagagrein     Ný lagagrein   Rökstuðningur 

1. grein  
Landssamband 
ungmennafélaga á Íslandi 
heitir Ungmennafélag 
Íslands, skammstafað 
UMFÍ. Heimili þess og 
varnarþing er í Reykjavík.  

Óbreytt   

2. grein  
Fáni UMFÍ er Hvítbláinn. 
Kjörorð UMFÍ er: Íslandi 
allt. Hvítbláinn skal vera í 

Óbreytt  

merki UMFÍ, að öðru leyti 
ákveður sambandsþing 
UMFÍ gerð þess. Merki 
UMFÍ er eign UMFÍ og 
verndað vörumerki.  

 
II. Kafli: Hlutverk UMFÍ 

3. grein  
Hlutverk UMFÍ er ræktun 
lýðs og lands. Hlutverki 
sínu hyggst UMFÍ ná með 
því að: Vinna eftir 
samþykktri stefnu UMFÍ 
eins og hún er hverju sinni 
með áherslu á arfleifð 
UMFÍ sem grundvallast í 
eftirfarandi setningum:  

- Gefa sem flestum kost á að 
taka þátt í heilbrigðu 
félagsstarfi.  

- Standa fyrir iðkun íþrótta 
og stuðla að heilbrigðum 
lífsháttum og hollri 
hreyfingu.  

- Starfa í anda friðar og 
jafnréttis.  

- Vinna að aukinni fræðslu 
og forvörnum gegn neyslu á 
skaðlegum efnum.  

- Vinna að landgræðslu, 
skógrækt og 
umhverfisvernd.  

- Stuðla að jafnvægi í byggð 
landsins og auka fræðslu 
almennings til að auðvelda 
hverjum og einum að taka 
afstöðu til þjóðnytjamála og 
vinna að framgangi þeirra.  

3. grein  
Hlutverk UMFÍ er ræktun 
lýðs og lands. Hlutverki 
sínu hyggst UMFÍ ná með 
því að: Vinna eftir 
samþykktri stefnu UMFÍ 
sem skal vera staðfest á 
sambandsþingi, með 
áherslu á arfleifð UMFÍ sem 
grundvallast í eftirfarandi 
setningum:  

- Gefa sem flestum kost á að 
taka þátt í heilbrigðu 
félagsstarfi.  

- Standa fyrir iðkun íþrótta 
og stuðla að heilbrigðum 
lífsháttum og hollri 
hreyfingu.  

- Starfa í anda friðar og 
jafnréttis.  

- Vinna að aukinni fræðslu 
og forvörnum gegn neyslu á 
skaðlegum efnum.  

- Vinna að landgræðslu, 
skógrækt og 
umhverfisvernd.  

- Stuðla að jafnvægi í byggð 
landsins og auka fræðslu 
almennings til að auðvelda 
hverjum og einum að taka 

Orðalagsbreytingar. 

- Glæða með þjóðinni 
tryggð og rækt við heimili 
sín, átthaga og ættjörð.  

 

afstöðu til þjóðnytjamála og 
vinna að framgangi þeirra.  

- Glæða með þjóðinni 
tryggð og rækt við heimili 
sín, átthaga og ættjörð.  

 

 

III. KAFLI: RÉTTINDI OG SKYLDUR  

4. grein  
UMFÍ skiptist í íþróttahéruð. 
Einnig geta ungmenna- og 
íþróttafélög innan íþróttahéraða 
sem ekki eru aðilar að UMFÍ gerst 
aðilar.  

4. grein  
Sambandsaðilar UMFÍ eru 
íþróttahéruð. Aðildarfélög 
UMFÍ eru þau félög sem eru 
í íþróttahéruðum.  

Þar sem öll 
íþróttahéruð eru nú 
aðilar að UMFÍ þá er 
textinn uppfærður til 
samræmis við það. 

5. grein  
Inntökubeiðni í UMFÍ skal fylgja 
eintak af lögum umsækjanda sem 
skulu vera í fullu samræmi við 
sambandslög þessi. Sambandsþing 
úrskurðar um inntöku. 
Sambandsþing hefur rétt til að 
víkja félögum og samböndum úr 

UMFÍ. 

 

5. grein  
Inntökubeiðni í UMFÍ skal 
fylgja eintak af lögum 
umsækjanda sem skulu 
vera í fullu samræmi við 
sambandslög þessi. 
Sambandsþing úrskurðar 
um inntöku. Sambandsþing 
hefur rétt til að víkja 
íþróttahéruðum úr UMFÍ, 
með samþykki 2/3 hluta 
greiddra atkvæða.   

Orðalagsbreytingar 
og ítarlegri útlistun. 

6. grein  
Vilji sambandsaðili ganga úr UMFÍ 
telst úrsögn því aðeins lögmæt, að 
samþykkt hafi verið á löglegu 
héraðsþingi eða aðalfundi. Skal 
segja til þess á sambandsþingi 
UMFÍ. Aðili sem gengið hefur úr 
UMFÍ getur ekki krafist 
endurgreiðslu á fé sem hann hefur 
lagt til sambandsins eða nokkurs 
hluta af eignum UMFÍ.  

6. grein  
Vilji sambandsaðili ganga 
úr UMFÍ telst úrsögn því 
aðeins lögmæt, að 
samþykkt hafi verið á 
löglegu héraðsþingi eða 
aðalfundi tillaga þess efnis 
tillaga þess efnis. Skal sú 
úrsögn lögð fyrir næsta 
Sambandsþing UMFÍ og 
taka gildi frá þeim degi sem 
sambandsaðili samþykkti 

Orðalagsbreytingar 
og ítarlegri útlistun. 

úrsögn. Aðili sem gengið 
hefur úr eða verið vikið úr 
UMFÍ getur ekki krafist 
endurgreiðslu á fé sem 
hann hefur lagt til 
sambandsins eða nokkurs 
hluta af eignum UMFÍ.  

7. grein  
Hver aðildarfélag innan UMFÍ 
greiðir árgjald í sambandssjóð af 
hverjum skattskyldum félaga eftir 
ákvörðun sambandsþings og skilar 
því fyrir lok aprílmánaðar ár hvert. 
Sambandsfélögin semja skýrslu 
um störf sín og hag við hver 
áramót og senda rafrænt í þar til 
gert félagaskýrslukerfi UMFÍ fyrir 
15. apríl ár hvert  

7. grein  
Hver sambandsaðili innan 
UMFÍ greiðir árgjald í 
sambandssjóð af hverjum 
skattskyldum félaga eftir 
ákvörðun sambandsþings 
og skilar því fyrir lok 
aprílmánaðar ár hvert. 
Skattskyldur félagi telst 
vera sá einstaklingur sem 
skráður er í félagatal og nær 
16 ára aldri á 
almanaksárinu.  
Sambandsaðilar semja 
skýrslu um störf sín og hag 
við hver áramót og senda 
rafrænt í þar til gert 
félagaskýrslukerfi UMFÍ 
fyrir 15. apríl ár hvert eða 
eftir atvikum innan annars 
tilgreinds frests sem stjórn 
UMFÍ hefur staðfest.  

Þar sem 
sambandsaðilar eiga 
aðild að UMFÍ þykir 
eðlilegra að árgjöld 
séu greidd af þeim 
frekar en 
aðildarfélögum. 

 

Ítarlegri útlistun á 
hvað skattskyldur 
félagi er þar sem oft 
á tíðum er spurt að 
því. 

8. grein  
Sérhver félagi aðildarfélags innan 
UMFÍ hefur málfrelsi og tillögurétt 
hvar sem er á fundum innan 
hreyfingarinnar.  

Óbreytt  

IV. KAFLI: STJÓRNUN UMFÍ  

9. grein  
Sambandsþing UMFÍ er æðsta 
vald í málefnum UMFÍ. Stjórn 
skal boða skriflega til 
Sambandsþings með a.m.k. 6 
vikna fyrirvara og skal það 
haldið fyrir 15. nóvember 
annað hvert ár.  
  
Skriflegt fundarboð (síðara 
fundarboð) með dagskrá, 
ársreikningi og upplýsingum 
um tillögur og mál sem leggja á 
fyrir Sambandsþing skal senda 
sambandsaðilum með eigi 
minna en tveggja vikna 
fyrirvara. Sambandsaðilar 
skulu skila inn kjörbréfum fyrir 
upphaf þings.  
  
Sambandsaðilar kjósa fulltrúa 
til Sambandsþings miðað við 
fjölda skattskyldra félaga skv. 
félagatali í skráningarkerfi 
UMFÍ, sem skal skila í síðasta 
lagi 15. apríl það ár sem þing er 
haldið, sem hér segir:  

• 1 fulltrúa fyrir 1 - 200 
skattskylda félaga.  

• 2 fulltrúa fyrir 201 - 1999 
skattskylda félaga.  

• 3 fulltrúar fyrir 2000 - 2999 
skattskylda félaga.  

• 4 fulltrúar fyrir 3000 - 3999 
skattskylda félaga.  

• 5 fulltrúar fyrir 4000 - 4999 
skattskylda félaga.  

9. grein  
Sambandsþing UMFÍ er æðsta v   
málefnum UMFÍ. Stjórn skal bo  
skriflega til  Sambandsþings me  
a.m.k. 6 vikna fyrirvara og skal  
haldið fyrir 15. nóvember annað 
hvert ár.  
  
Skriflegt fundarboð (síðara 
fundarboð) með dagskrá, 
ársreikningi og upplýsingum um 
tillögur og mál sem leggja á fyri  
Sambandsþing skal senda 
sambandsaðilum með eigi minn   
tveggja vikna fyrirvara. 
Sambandsaðilar skulu skila inn 
kjörbréfum fyrir upphaf þings.  
  
Sambandsaðilar kjósa fulltrúa t  
Sambandsþings miðað við fjöld  
skattskyldra félaga skv. félagata   
félagaskýrslukerfi UMFÍ, sem sk  
skila í síðasta lagi innan tilgrein  
tímafrests það ár sem þing er ha  
sem hér segir:  

• 1 fulltrúa fyrir 1 - 200 
skattskylda félaga.  

• 2 fulltrúa fyrir 201 - 
1999 skattskylda 
félaga.  

• 3 fulltrúar fyrir 2000 - 
2999 skattskylda 
félaga.  

• 4 fulltrúar fyrir 3000 - 
3999 skattskylda 
félaga.  

• 5 fulltrúar fyrir 4000 - 
4999 skattskylda 
félaga.  

• 6 fulltrúar fyrir 5000 - 5999 
skattskylda félaga.  

• 7 fulltrúar fyrir 6000 - 6999 
skattskylda félaga.  

• 8 fulltrúar fyrir 7000 - 7999 
skattskylda félaga.  

• 9 fulltrúar fyrir 8000 - 8999 
skattskylda félaga.  

• 10 fulltrúar fyrir 9000 og 
fleiri skattskylda félaga.  

Þingfulltrúar félaga með beina 
aðild geta að hámarki verið 7 en 10 
fulltrúar frá öðrum 
sambandsaðilum. Til viðbótar því 
sem að framan greinir skulu 
formenn íþróttahéraða eða 
staðgenglar vera sjálfkjörnir.   

  
Sambandsþing er lögmætt ef 
löglega er til þess boðað og mættur 
er fullur helmingur réttkjörinna 
fulltrúa.   

• Verkefni Sambandsþings 
skulu m.a. vera:  
Ræða skýrslur liðins 
kjörtímabils.  

• Afgreiða reikninga 
næstliðins reikningsárs, 
(almanaksárið), sem skulu 
áritaðir af löggiltum 
endurskoðanda.  

• Marka stefnu UMFÍ á 
komandi árum.  

• Kjósa formann UMFÍ, 6 
einstaklinga í stjórn og 4 í 
varastjórn.  

• 6 fulltrúar fyrir 5000 - 
5999 skattskylda 
félaga.  

• 7 fulltrúar fyrir 6000 - 
6999 skattskylda 
félaga.  

• 8 fulltrúar fyrir 7000 - 
7999 skattskylda 
félaga.  

• 9 fulltrúar fyrir 8000 - 
8999 skattskylda 
félaga.  

• 10 fulltrúar fyrir 9000 
og fleiri skattskylda 
félaga.  

Þingfulltrúar geta að hámarki 
verið 10 fulltrúar. Til viðbótar 
því sem að framan greinir 
skulu formenn íþróttahéraða 
eða staðgenglar vera 
sjálfkjörnir.   

Komi til sameiningar 
íþróttahéraða þá skal það ekki 
leiða til þess að þau 
íþróttahéruð sem sameinast 
fái færri þingfulltrúa á næsta 
Sambandsþingi en þau höfðu 
samanlagt á síðasta 
Sambandsþingi.  

  
Sambandsþing er lögmætt ef 
löglega er til þess boðað og 
mættur er fullur helmingur 
réttkjörinna fulltrúa.   

Verkefni Sambandsþings 
skulu m.a. vera:  

• Ræða skýrslur liðins 
kjörtímabils.  

 

 

 

 

 

 

 

 

í umræðu um 
sameiningu 
íþróttahéraða hefur 
komið fram að 
takmarkandi þáttur sé 
fólginn í atkvæðavægi og 
því brugðist við því með 
þessu ákvæði. 
Sambærilegt ákvæði er 
að finna í lögum ÍSÍ. 

 

Textinn færður úr 
upptalningu í fyrirsögn. 

 

 

 

 

 

 

 

Hlutverkum bætt við 
upptalningu í samræmi 
við þau verkefni sem 
lögð eru fram á þingi. 

• Kjósa 5 einstaklinga og 2 til 
vara í kjörnefnd,   

• Afgreiða fjárhagsáætlun 
næsta árs.  

• Velja endurskoðunarfélag 
fyrir UMFÍ.   

Aukaþing er hægt að boða ef 2/3 
sambandsaðila óska þess og skal 
það þá boðað eftir lögum um boðun 
Sambandsþings.   

 

• Afgreiða reikninga 
næstliðins 
reikningsárs, 
(almanaksárið), sem 
skulu áritaðir af 
löggiltum 
endurskoðanda.  

• Marka stefnu UMFÍ á 
komandi árum.  

• Afgreiða tillögur.  

• Staðfesta stefnu 
UMFÍ hverju sinni.   

• Lagabreytingar  

• Kjósa stjórn  

• Kjósa kjörnefnd  

• Afgreiða 
fjárhagsáætlun næsta 
árs.  

• Velja 
endurskoðunarfélag 
fyrir UMFÍ.   

Aukaþing skal boða innan 
tveggja vikna ef 2/3 af fjölda 
sambandsaðila óska þess með 
skriflegum hætti og skal halda 
þingið eigi síðar en tveimur 
vikum frá boðun. Einnig 
getur stjórn boðað til 
aukaþings. Fulltrúafjöldi á 
aukaþingi skal vera sá sami 
og á síðasta lögmæta þingi.   

 

 

 

 

Orðalagsbreyting og 
ítarlegri útlistun. 

 

10. grein  
Sambandsráð UMFÍ er æðsta vald í 
málefnum UMFÍ á milli 
Sambandsþinga. Sambandsráð er 
skipað formönnum sambandsaðila 
UMFÍ eða varamönnum þeirra, 
ásamt stjórn UMFÍ eða 

10. grein  
Sambandsráð UMFÍ er æðsta 
vald í málefnum UMFÍ á milli 
Sambandsþinga. 
Sambandsráð er skipað 
formönnum sambandsaðila 
UMFÍ eða varamönnum 

varamönnum hennar.  
  
Stjórn skal boða skriflega til 
sambandsráðsfundar með a.m.k. 4 
vikna fyrirvara og skal hann 
haldinn fyrir 15. nóvember það ár 
sem sambandsþing UMFÍ er ekki 
haldið.  
  
Verkefni sambandsráðsfundar 
skulu vera:  

• Ræða skýrslur næstliðins 
árs.  

• Afgreiða reikninga liðins 
árs, sem skulu áritaðir af 
löggiltum endurskoðanda.  

Greiði einhver fulltrúi á 
sambandsráðsfundi 
atkvæði gegn því að 
reikningar séu samþykktir, 
þá skulu þeir lagðir fyrir 
næsta Sambandsþing til 
afgreiðslu.  

• Afgreiða fjárhagsáætlun 
næsta árs.  

• Ræða viðfangsefni UMFÍ 
milli þinga.  

Aukasambandsráðsfund er hægt að 
boða ef 2/3 sambandsaðila óska 
þess. Einnig getur stjórn kallað til 
auka sambandsráðsfundar og skal 
fundurinn boðaður eftir lögum um 
boðun sambandsráðsfundar og skal 
fundarefni getið í fundarboði.  

þeirra, ásamt stjórn UMFÍ 
eða varamönnum hennar.  
  
Stjórn skal boða skriflega til 
sambandsráðsfundar með 
a.m.k. 4 vikna fyrirvara og 
skal hann haldinn fyrir 15. 
nóvember það ár sem 
sambandsþing UMFÍ er ekki 
haldið.  
  
Verkefni 
sambandsráðsfundar skulu 
vera:  

• Ræða skýrslur 
næstliðins árs.  

• Afgreiða reikninga 
liðins árs, sem skulu 
áritaðir af löggiltum 
endurskoðanda.  

Greiði einhver fulltrúi 
á sambandsráðsfundi 
atkvæði gegn því að 
reikningar séu 
samþykktir, þá skulu 
þeir lagðir fyrir næsta 
Sambandsþing til 
afgreiðslu.  

• Afgreiða 
fjárhagsáætlun næsta 
árs.  

• Ræða viðfangsefni 
UMFÍ milli þinga.  

 

 

 

 

 

 

 

 

 

 

 

 

 

 

 

 

 

 

 

 

 

 

Textinn tekinn út þar sem í 
þessu tilfelli yrði boðað til 
aukaþings og því þessi texti 
talinn óþarfur. 

11. grein  
Stjórn UMFÍ skal skipuð sjö 
einstaklingum: Formanni, ritara, 
gjaldkera, varaformanni og þremur 

11. grein  
Stjórn UMFÍ skal skipuð sjö 
einstaklingum: Formanni, 
ritara, gjaldkera, 
varaformanni og þremur 
meðstjórnendum sem kosnir 

meðstjórnendum. Kosning stjórnar 
skal vera skrifleg. 

Formaður skal kosinn sérstaklega 
en aðrir í stjórn í einu lagi. Til að 
atkvæðaseðill til stjórnarkjörs sé 
gildur verður að kjósa sex 
einstaklinga sem gefið hafa kost á 
sér til stjórnarkjörs.  
  
Varastjórn skipa fjórir einstaklingar 
og skal hún kosin í einu lagi. Til að 
atkvæðaseðill til varastjórnarkjörs 
sé gildur verður að kjósa fjóra 
einstaklinga sem gefið hafa kost á 
sér til varastjórnarkjörs. 
Atkvæðafjöldi ræður röð 
varamanna og skal á fyrsta fundi 
nýkjörinnar stjórnar dregið um röð 
þeirra. séu atkvæði jöfn.  
  
Sambandsþing UMFÍ skal kjósa 
fimm einstaklinga í kjörnefnd og 
tvo til vara, sem starfar til loka 
næsta Sambandsþings. 
  
Tilkynning um framboð til stjórnar 
og varastjórnar UMFÍ skal berast 
skriflega til kjörnefndar eigi síðar 
en 10 dögum fyrir þing. 
Einstaklingur sem býður sig fram 
til formanns getur jafnframt boðið 
sig fram til stjórnar og/eða 
varastjórnar á þinginu kjósi hann 
svo. Sama á við um einstakling sem 
býður sig fram til stjórnar og getur 
hann þá á þinginu boðið sig fram til 
varastjórnar.  
  
Við stjórnarkjör skal leitast við að í 
kjöri séu fulltrúar frá hverju 
kjördæmi. Ef þessu markmiði hefur 
ekki verið náð, eftir að 
framboðsfrestur rennur út, er 

eru til fjögurra ára. Kosning 
stjórnar skal vera skrifleg eða 
rafræn.   

Formaður skal kosinn 
sérstaklega, á öðru hvoru 
Sambandsþingi. Til að 
formaður hljóti kosningu þarf 
frambjóðandi að hljóta 
meirihluta greiddra atkvæða 
nema hann sé einn í framboði 
en þá telst hann sjálfkjörinn. 
Ef slík niðurstaða fæst ekki í 
fyrstu umferð er kosið aftur 
milli þeirra tveggja 
frambjóðenda sem flest 
atkvæði fengu í fyrri umferð.  

Kjósa skal aðra stjórnarmenn 
í einu lagi. Til að 
atkvæðaseðill til stjórnarkjörs 
sé gildur verður að kjósa þrjá 
einstaklinga sem gefið hafa 
kost á sér til stjórnarkjörs.  
  
Varastjórn skipa tveir 
einstaklingar og  skal einn 
kosinn á hverju 
Sambandsþingi til fjögurra 
ára. Til að atkvæðaseðill til 
varastjórnarkjörs sé gildur 
verður að kjósa einn 
einstaklinga sem gefið hefur 
kost á sér til 
varastjórnarkjörs. Draga skal 
á fyrsta fundi nýkjörinnar 
stjórnar um röð varamanna. 
  
Sambandsþing UMFÍ skal 
kjósa þrjá einstaklinga í 
kjörnefnd sem starfar til loka 
næsta Sambandsþings, og tvo 
til vara.  
  
Tilkynning um framboð til 

kjörnefnd heimilt að framlengja 
framboðs-frestinn um allt að 5 daga 
og skal sú ákvörðun tilkynnt 
sambandsaðilum. Heimilt er að 
bera fram tillögu um fleiri en einn 
úr hverju kjördæmi.  
  
Kjörgengir til stjórnar og 
varastjórnar eru allir skattskyldir 
ungmennafélagar.  

  
Stjórn kýs úr sínum hópi til eins árs 
í senn þrjá einstaklinga og einn til 
vara er skipa framkvæmdastjórn. 
Hlutverk framkvæmdastjórnar eru 
að fylgja eftir samþykktum stjórnar 
og afgreiða mál á milli 
stjórnarfunda.  
  
Stjórn UMFÍ skal á hverju 
kjörtímabili halda a.m.k. einn 
stjórnarfund í hverjum 
landsfjórðungi.  

Verkefni stjórnar skulu vera:  

• Stýra málefnum UMFÍ milli 
þinga.  

• Úrskurða ágreiningsmál 
þau sem skotið er til 
hennar.  

• Varðveita sjóði UMFÍ og 
leggja fram endurskoðaða 
reikninga til þings og 
sambandsráðsfundar.  

• Birta árlega skýrslu um 
gerðir, hag og horfur 
UMFÍ.  

 

stjórnar og varastjórnar 
UMFÍ skal berast skriflega til 
kjörnefndar eigi síðar en 10 
dögum fyrir þing. 
Einstaklingur sem býður sig 
fram til formanns getur 
jafnframt boðið sig fram til 
stjórnar og/eða varastjórnar á 
þinginu kjósi hann svo. Sama 
á við um einstakling sem 
býður sig fram til stjórnar og 
getur hann þá á þinginu boðið 
sig fram til varastjórnar.  
  
Við stjórnarkjör skal leitast 
við að í kjöri séu fulltrúar frá 
hverju kjördæmi. Ef þessu 
markmiði hefur ekki verið 
náð, eftir að framboðsfrestur 
rennur út, er kjörnefnd 
heimilt að framlengja 
framboðs-frestinn um allt að 
5 daga og skal sú ákvörðun 
tilkynnt sambandsaðilum. 
Heimilt er að bera fram 
tillögu um fleiri en einn úr 
hverju kjördæmi.  
  
Kjörgengir til stjórnar og 
varastjórnar eru allir 
skattskyldir félagar.  

Þeir sem kjörnir eru í stjórn 
eða varastjórn, skulu hvorki 
vera í launuðu starfi hjá 
UMFÍ eða sambandsaðilum, 
né sitja í stjórnum þeirra.  
  
Stjórn kýs úr sínum hópi til 
eins árs í senn þrjá 
einstaklinga og einn til vara 
er skipa framkvæmdastjórn. 
Hlutverk 
framkvæmdastjórnar eru að 

fylgja eftir samþykktum 
stjórnar og afgreiða mál á 
milli stjórnarfunda.  
  
Stjórn UMFÍ skal á hverju 
kjörtímabili halda a.m.k. einn 
stjórnarfund í hverjum 
landsfjórðungi.  

Verkefni stjórnar skulu vera:  

• Stýra málefnum 
UMFÍ milli þinga.  

• Gefa út álit á þeim 
ágreiningsmálum sem 
skotið er til hennar.  

• Varðveita sjóði UMFÍ 
og leggja fram 
endurskoðaða 
reikninga til þings og 
sambandsráðsfundar 

• Birta árlega skýrslu 
um gerðir, hag og 
horfur UMFÍ.  

 

 

12. grein  
Einfaldur meirihluti greiddra 
atkvæða ræður úrslitum mála á 
sambandsþingi, 
sambandsráðsfundi og 
stjórnarfundi, nema um 
lagabreytingu sé að ræða eða 
breytingu á reglugerð um skiptingu 
lottótekna   

 

 

12. grein  
Einfaldur meirihluti greiddra 
atkvæða ræður úrslitum mála 
á sambandsþingi, 
sambandsráðsfundi og 
stjórnarfundi, nema um 
lagabreytingu sé að ræða eða 
breytingu á reglugerð um 
skiptingu lottótekna sbr. 
16.grein.  

V. KAFLI: LANDSMÓT OG UNGLINGALANDSMÓT MÓTAHALD 

13. grein  

Stjórn UMFÍ skal ákveða hvenær 
Landsmót, Unglingalandsmót, 
Landsmót 50+ eða önnur landsmót 
skulu haldin og samþykkja 
reglugerðir fyrir mótin.  

Stjórn UMFÍ skal með hæfilegum 
fyrirvara auglýsa innan 
hreyfingarinnar eftir 
sambandsaðilum sem áhuga hafa á 
að taka að sér að halda Landsmót 
UMFÍ, Landsmót UMFÍ 50+ og 
Unglingalandsmót UMFÍ. Stjórn 
UMFÍ skal ákveða hvaða aðili úr 
hópi umsækjanda skalskuli halda 
mótiðmótið. Stjórn UMFÍ skal eiga 
rétt á að tilnefna fulltrúa sinn í 
undirbúningsnefndir mótanna.  

• Meðal annars skal gæta 
eftirtalinna atriða við allan 
undirbúning og 
framkvæmd mótanna:  

• Þau endurspegli eftir 
föngum umfang og 
fjölbreytileika í starfsemi 
ungmenna-
félagshreyfingarinnar.  

• Aðstaða til keppnisíþrótta sé 

eins góð og kostur er.  

• Almenningi sé gefinn 
kostur á þátttöku.  

• Þau séu vímulaus.  

• Þau séu ætluð 
fjölskyldufólki og fólki á 
öllum aldri.  

13. grein  

Stjórn UMFÍ skal ákveða 
hvenær Unglingalandsmót, 
Landsmót 50+ eða önnur 
landsmót skulu haldin og 
samþykkja reglugerðir fyrir 
mótin.  

Stjórn UMFÍ skal með 
hæfilegum fyrirvara auglýsa 
innan hreyfingarinnar eftir 
sambandsaðilum sem áhuga 
hafa á að taka að sér að halda 
Landsmót UMFÍ 50+ og 
Unglingalandsmót UMFÍ. Stjórn 
UMFÍ skal ákveða hvaða aðili 
skuli halda mótið. Stjórn UMFÍ 
skal eiga rétt á að tilnefna 
fulltrúa sinn í 
undirbúningsnefndir mótanna.  

• Meðal annars skal gæta 
eftirtalinna atriða við 
allan undirbúning og 
framkvæmd mótanna:  

• Þau endurspegli eftir 
föngum umfang og 
fjölbreytileika í 
starfsemi ungmenna-
félagshreyfingarinnar.  

• Aðstaða til íþrótta sé 
eins góð og kostur er.  

• Almenningi sé gefinn 
kostur á þátttöku.  

• Þau séu vímulaus.  

• Þau séu ætluð 
fjölskyldufólki og fólki á 
öllum aldri.  

• Að vegalengdir milli 
keppnisstaða séu innan 
hæfilegra marka.  

 

• Að vegalengdir milli 
keppnisstaða séu innan 
hæfilegra marka.  

 

VI. KAFLI: HEIÐURSVIÐURKENNINGAR  

14. grein  

Sambandsþing getur kjörið 
heiðursfélaga UMFÍ þá einstaklinga 
er unnið hafa 
ungmennafélagshreyfingunni 
óvenjumikið gagn eða þingið vill 
veita sérstaka sæmd fyrir ágæt störf 
í anda UMFÍ. Heiðursfélagar hafa 
öll réttindi ungmennafélaga en eru 
sjálfráðir um skyldur. 
Heiðursviðurkenningar má og veita 
samkvæmt sérstakri reglugerð.  

  

VII. KAFLI: SLIT UNGMENNAFÉLAGS ÍSLANDS  

15. grein  

Til þess að slíta Ungmennafélagi 
Íslands eða sameina það öðrum 
samtökum þarf samþykki 2/3 
hluta greiddra atkvæða á lögmætu 
sambandsþingi. Slík tillaga þarf 
einnig að hljóta samþykki 2/3 
hluta greiddra atkvæða á sérstöku 
aukaþingi sem stjórn UMFÍ skal 
boða til innan 6 mánaða.  

Á aukaþinginu skulu 
sambandsaðilar eiga rétt á sama 
fjölda þingfulltrúa eins og á 
sambandsþinginu en að öðru leyti 
skulu ákvæði laga þessa um 
sambandsþing gilda um 
aukaþingið. Ef samþykkt verður 
skv. 1. mgr. að slíta UMFÍ skal 

aukaþingið ákveða hvert 
fjárhagslegar og ófjárhagslegar 
eignir og réttindi UMFÍ skulu 
renna.  

 

VIII. KAFLI: LAGABREYTINGAR OG GILDISTAKA  

16. grein  

Lögum þessum og reglugerð um 
skiptingu lottótekna má aðeins 
breyta á lögmætu Sambandsþingi og 
þarf til þess 2/3 hluta greiddra 
atkvæða. Hjáseta telst ekki greitt 
atkvæði. Tillögur til 
lagabreytinga/reglugerðabreytinga 
skal senda stjórn UMFÍ minnst 4 
vikum fyrir sambandsþing og skal 
stjórn UMFÍ senda tillögurnar 
sambandsaðilum til kynningar 
minnst 2 vikum fyrir þing. Til að 
taka til afgreiðslu tillögur sem ekki 
hafa hlotið kynningu skv. 2. mgr. 
þarf samþykki 2/3 hluta greiddra 
atkvæða, nema um sé að ræða 
tillögu til breytinga á áður kynntri 
tillögu til breytinga á lögum eða 
reglugerð.  

  

17. Grein  

Samþykkt á 52. Sambandsþingi 
UMFÍ 2021 á Húsavík.   

 

Bráðabirgðaákvæði með lögum  

Haustið 2027 verður formaður 
kjörinn til fjögurra ára. 
Jafnframt verða 6 
meðstjórnendur kosnir, þrír til 
tveggja ára og þrír til fjögurra 
ára. Varamenn verða kosnir með 
sama hætti.  

Samþykkt á 54. Sambandsþingi 
UMFÍ 2025 í Stykkishólmi. Lögin 
taka gildi að þingi loknu. 

 

Vísað til: 

ÞINGSKJAL NR. 20 

MÓTAHALD UMFÍ 
TILLAGA FRÁ STJÓRN 

54. sambandsþing UMFÍ, haldið á Fosshóteli í Stykkishólmi dagana 10.-12. október 2025, 
samþykkir að veita stjórn UMFÍ heimild til þess að gera samninga við sambandsaðila um 
mótahald til fleiri en eins móts í einu. 

 

Greinargerð: 

Unglingalandsmót UMFÍ eru einn af stærstu viðburðum UMFÍ ár hvert. Til að tryggja 
góðan undirbúning, öfluga aðstöðu og sem besta nýtingu mannauðs og fjármuna er 
nauðsynlegt að sveitarfélög og samstarfsaðilar hafi meira öryggi um framtíð mótanna en 
aðeins til eins móts í senn. 

Með því að veita stjórn UMFÍ heimild til að gera samninga til lengri tíma en eins árs skapast 
stöðugleiki sem stuðlar að faglegri framkvæmd, meiri fjárhagslegum fyrirsjáanleika og 
bættum möguleika sveitarfélaga og annarra samstarfsaðila til að ráðast í 
langtímafjárfestingar tengdar mótunum. 

 
Vísað til: 

ÞINGSKJAL NR. 21 

REGLUGERÐ FRÆÐSLU- OG VERKEFNASJÓÐS 
TILLAGA FRÁ STJÓRN 

54. sambandsþing UMFÍ, haldið á Fosshóteli í Stykkishólmi dagana 10.-12. október 2025, 
samþykkir eftirfarandi breytingar á reglugerð Fræðslu- og verkefnasjóðs UMFÍ. 

Til upplýsinga. Yfirstrikaður texti er það sem dettur út úr reglugerðinni og undirstrikaður 
texti er nýr. 

Greinargerð:  

Úthlutunarnefnd sjóða UMFÍ hefur farið yfir reglugerð Fræðslu- og verkefnasjóðs UMFÍ og 
tekið saman tillögur um breytingar til stjórnar UMFÍ sem leggur tillögurnar fram til 
þingsins. Tillögurnar eru unnar með það að markmiði að einfalda og skýra þar sem þörf er á 
og koma til móts við breytingar á því fé sem kemur inn í sjóðinn úr lottóinu, sbr. þingskjal 
nr. 18.  

 

Reglugerð Fræðslu- og verkefnasjóðs 

1. grein. Heiti sjóðsins 

Sjóðurinn heitir Fræðslu- og verkefnasjóður Ungmennafélags Íslands. 
 

2. grein. Tilgangur 

Tilgangur sjóðsins er að styrkja félags- og íþróttastarf ungmennafélagshreyfingarinnar í 
samræmi við stefnu UMFÍ, m.a. með því að auka menntun og þekkingu félaga innan 
hreyfingarinnar á íþróttagreinum, þjálfun í félagsmálum og félagsstarfi. 
 

3. grein. Skipan og hlutverk stjórnar 

Stjórn sjóðsins skal skipuð a.m.k. þremur einstaklingum og einum til vara. Stjórn UMFÍ 
skipar stjórn sjóðsins milli þinga. Kjörtímabil sjóðsstjórnar er samhliða kjörtímabili 
stjórnar UMFÍ, eða tvö ár. Verkefni sjóðsstjórnar er að úthluta fé úr sjóðnum og fylgjast 
með nýtingu styrkja. 

Sjóðsstjórn setur sér nánari vinnureglur varðandi úthlutun. 

4. grein. Fjármagn 

Tekjur sjóðsins skulu vera ákveðinn hundraðshluti af lottótekjum samkvæmt reglugerð um 
úthlutun lottótekna, nú 7%, frjáls framlög einstaklinga og félaga, eigin vaxtatekjur og aðrar 
fjáraflanir sem henta þykja hverju sinni. Sjóðsstjórn er heimilt að leita eftir 
viðbótarfjármagni frá öðrum aðilum. 
 

5. grein. Umsóknir 

Úthlutun úr sjóðnum fer fram tvisvar á ári. Umsóknir skulu berast skrifstofu UMFÍ, á þar til 
gerðu eyðublaði. Skilafrestur umsókna er annars vegar til og með 1. maí og hins vegar til og 
með 1. nóvember ár hvert. Sjóðsstjórn skal úthluta úr sjóðnum í síðasta lagi mánuði eftir að 
umsóknarfrestur rennur út. 

Fyrir hverja úthlutun skal auglýsa eftir umsóknum í sjóðinn með því að senda 
kynningarpóst á sambandsaðila, setja auglýsingu á vef UMFÍ og á öðrum opinberum 
vettvangi. Í auglýsingum eftir umsóknum í sjóðinn skal fylgja með slóð á vefsíðu UMFÍ. Þar 
komi fram nánari upplýsingar um sjóðinn, og yfirlit yfir þá styrkþega, styrkupphæðir og 
verkefni sem hafa hlotið styrk úr sjóðnum. 

Sjóðsstjórn áskilur sér rétt til að afla sér nánari upplýsinga en þeirra sem fram koma á 
umsóknareyðublaði og leita umsagna annarra aðila. Sjóðsstjórn metur hverja umsókn til 
samþykktar eða synjunar. Verði umsókn samþykkt til styrkveitingar skal sjóðsstjórnin 
ákveða hversu háan styrk viðkomandi verkefni hlýtur. Umsækjendur geta óskað eftir 
rökstuðningi sjóðsstjórnar við sinni umsókn. 
 

6. grein. Skilyrði 

Rétt til umsóknar úr sjóðnum eiga sambandsaðilar UMFÍ, aðildarfélög sem eru virk í starfi 
og deildir innan þeirra. 

Einnig eiga stjórn og nefndir UMFÍ rétt á að sækja um styrk úr sjóðunum. 

Sjóðsstjórn er heimilt að veita styrki úr sjóðnum að eigin frumkvæði til verkefna sem ekki 
teljast til árlegra verkefna hreyfingarinnar. 

Sjóðurinn styrkir ekki tækja-, áhalda- og búnaðarkaup, fundakostnað (þ.m.t. veitingar) og 
almennan rekstur félaga. Sjóðsstjórn er heimilt að kveða nánar á um þetta í vinnureglum 
sínum, sbr. 3. gr. 
 

7. grein. Uppgjör 

Öllum sem hljóta styrk úr sjóðnum er skylt að skila skýrslu til UMFÍ eftir að verkefninu 
lýkur, um nýtingu styrksins, fyrirkomulag, helstu efnisatriði og árangur. Skýrslunni skal 
einnig fylgja afrit af reikningum fyrir útlögðum kostnaði. Hafi styrkur ekki verið sóttur 24 
mánuðum eftir úthlutun fellur hann niður. 

8. grein. Reikningar sjóðsins 

Sjóðsstjórn skal skila skýrslu til stjórnar UMFÍ þar sem m.a. er gerð grein fyrir 
styrkveitingum og fjárreiðum sjóðsins. Rekstrar- og efnahagsreikningur sjóðsins skal birta 
árlega í ársskýrslu UMFÍ, sem lögð er fram á Sambandsþingi og sambandsráðsfundi. 

Það endurskoðunarfélag sem sinnir endurskoðun reikninga UMFÍ hverju sinni, er jafnframt 
endurskoðunarfélag sjóðsins. 
 

9. grein. Gildistími og breytingar 

Reglugerð þessari verður aðeins breytt á Sambandsþingi UMFÍ og þarf að hljóta 2/3 hluta 
greiddra atkvæða. Breytingar á reglugerð þessari skulu samþykktar af stjórn UMFÍ. 

 

Samþykkt á 54.2 Sambandsþingi Umfí 20251 á Húsavík í Stykkishólmi. Tekur gildi 
1.1.2022. 
 
Vísað til:  

ÞINGSKJAL NR. 22 

REGLUGERÐ UMHVERFISSJÓÐS UMFÍ 
TILLAGA FRÁ STJÓRN 

54. sambandsþing UMFÍ, haldið á Fosshóteli í Stykkishólmi dagana 10.-12. október 2025, 
samþykkir eftirfarandi breytingar á reglugerð Umhverfissjóðs UMFÍ.  

Til upplýsinga. Yfirstrikaður texti er það sem dettur út úr reglugerðinni og undirstrikaður 
texti er nýr. 

Greinargerð:  

Úthlutunarnefnd sjóða UMFÍ hefur farið yfir reglugerð Umhverfissjóðs UMFÍ og tekið 
saman tillögur um breytingar til stjórnar UMFÍ sem leggur tillögurnar fram til þingsins. 
Tillögurnar eru unnar með það að markmiði að einfalda og skýra þar sem þörf er á.  
 

Reglugerð Umhverfissjóðs 

1. grein. Heiti sjóðsins 

Sjóðurinn heitir „Umhverfissjóður UMFÍ – Minningarsjóður Pálma Gíslasonar“ en Pálmi 
var formaður UMFÍ 1979–1993. Heimili og varnarþing sjóðsins er í Reykjavík. Sjóðurinn er 
vistaður hjá Ungmennafélagi Íslands (UMFI), Sigrúni 42, 105 Reykjavík. UMFÍ sér um að 
ávaxta sjóðinn á sem hagkvæmastan hátt.  

2. grein. Tilgangur sjóðsins 

Tilgangur sjóðsins er að styrkja umhverfisverkefni félaga innan 
ungmennafélagshreyfingarinnar. Horfa skal til verkefna er tengjast yngra fólki og verkefna 
sem stuðla að auknum tengslum við náttúru landsins. 

Líta ber til misjafns aðgengis félaga að fjármagni til verkefna og að mótframlagi félaga 
heima í héraði til verkefna, auk nýjunga í umhverfisverndun og nýtingu. 

3. grein. Um sjóðinn 

Stofnendur sjóðsins eru fjölskylda Pálma Gíslasonar, ungmennafélagshreyfingin og aðrir 
velunnarar. 

Höfuðstóll sjóðsins skal eigi vera lægri en 5.000.000 kr. og vera tengdur vísitölu 
neysluverðs í október 2015. Sjóðnum skulu tryggðar að lágmarki 1.200.000 kr. árlega sem 
greiddar verði af UMFÍ. Framlag UMFÍ er ákveðið í fjárhagsáætlun ár hvert. Sjóðsstjórn er 
heimilt að leita eftir viðbótarfjármagni frá öðrum aðilum. 

4. grein. Skipan og hlutverk sjóðsins 

Sjóðsstjórn skal skipuð einum fulltrúa frá fjölskyldu Pálma Gíslasonar, formanni UMFÍ, og 
a.m.k. þremur fulltrúum skipuðum af stjórn UMFÍ. 

Kjörtímabil sjóðsstjórnar er samhliða kjörtímabili stjórnar UMFÍ, eða tvö ár. Verkefni 
sjóðsstjórnar er að úthluta fé úr sjóðnum og fylgjast með nýtingu styrkja. 

Sjóðsstjórn ákveður styrkupphæð hverju sinni og setur sér nánari vinnureglur varðandi 
úthlutun. 

5. grein. Umsóknir 

Úthlutað skal úr sjóðnum einu sinni á ári. Umsóknir skulu berast skrifstofu UMFÍ, á þar til 
gerðu eyðublaði. 

Skilafrestur umsókna er til og með 15. apríl ár hvert. Sjóðsstjórn skal úthluta úr sjóðnum í 
síðasta lagi mánuði eftir að umsóknarfrestur rennur út. Skilyrði til styrkveitingar úr 
sjóðnum er að styrkþegi sé félag í UMFÍ og að verkefnið sé umhverfisverkefni. 

Fyrir hverja úthlutun skal auglýsa eftir umsóknum í sjóðinn með því að senda tilkynningu á  
sambandsaðila, setja auglýsingu á vef UMFÍ og á öðrum opinberum vettvangi. Í 
auglýsingum eftir umsóknum í sjóðinn skal fylgja með slóð á vefsíðu UMFÍ. Þar komi fram 
nánari upplýsingar um sjóðinn, og yfirlit yfir þá styrkþega, styrkupphæðir og verkefni sem 
hafa hlotið styrk úr sjóðnum. 

Sjóðsstjórn áskilur sér rétt til að afla sér nánari upplýsinga en þeirra sem fram koma á 
umsóknareyðublaði og leita umsagna annarra aðila. Sjóðsstjórn metur hverja umsókn til 
samþykktar eða synjunar. Verði umsókn samþykkt til styrkveitingar skal sjóðsstjórnin 
ákveða hversu háan styrk viðkomandi verkefni hlýtur. Umsækjendur geta óskað eftir 
rökstuðningi sjóðsstjórnar við sinni umsókn. 

6. grein. Skilyrði 

Rétt til að sækja um styrk úr sjóðnum eiga sambandsaðilar UMFÍ, aðildarfélög sem eru virk 
í starfi og deildir innan þeirra. Einnig eiga stjórn og nefndir UMFÍ rétt á að sækja um styrk 
úr sjóðnum. 

Sjóðsstjórn er heimilt að veita styrki úr sjóðnum að eigin frumkvæði til verkefna sem ekki 
teljast til árlegra verkefna hreyfingarinnar. 

7. grein. Uppgjör 

Öllum sem hljóta styrk úr sjóðnum er skylt að skila skýrslu til UMFÍ eftir að verkefninu 
lýkur, um nýtingu styrksins, fyrirkomulag, helstu efnisatriði og árangur. Skýrslunni skal 
einnig fylgja afrit af reikningum fyrir útlögðum kostnaði. Styrkir eru einungis greiddir út til 
félaga innan UMFÍ, ekki til einstaklinga. Hafi styrkur ekki verið sóttur 24 mánuðum eftir 
úthlutun fellur hann niður. 

8. grein. Reikningar sjóðsins 

Sjóðsstjórn skal skila skýrslu til stjórnar UMFÍ þar sem m.a. er gerð grein fyrir 
styrkveitingum og fjárreiðum sjóðsins. Rekstrar- og efnahagsreikning sjóðsins skal birta 
árlega í ársskýrslu UMFÍ, sem lögð er fram á Sambandsþingi og sambandsráðsfundi. 

Það endurskoðunarfélag sem sinnir endurskoðun reikninga UMFÍ hverju sinni, er jafnframt 
endurskoðunarfélag sjóðsins. 

9. grein. Gildistími og breytingar 

Reglugerð þessi tekur þegar gildi. Breytingar á reglugerð þessari skulu  samþykktar af stjórn 
UMFÍ. Breytingar á reglugerðinni þurfa að hljóta samþykki einfalds meirihluta á 
Sambandsþingi UMFI. 

Samþykkt á 542. Sambandsþingi UMFÍ 20251 á Húsavík í Stykkishólmi. 

 

Vísað til: 

ÞINGSKJAL NR. 23 

STARFSUMHVERFI ÍÞRÓTTAHREYFINGARINNAR 
TILLAGA FRÁ HSK 

54. sambandsþing UMFÍ, haldið á Fosshóteli í Stykkishólmi dagana 10.-12. október 2025, 
skorar á ríkisstjórn Íslands að taka nú þegar upp samtal við íþróttahreyfinguna á Íslandi, 
varðandi starfsumhverfi hennar, m.a. fjármálaumhverfi, starfsumhverfi, lagalegt umhverfi 
o.fl. 

 

Greinargerð: 

Það er ljóst að blikur eru á lofti í starfi íþróttahreyfingarinnar á Íslandi. Bæði hvaða varðar 
fjármál og sjálfboðaliðastarf.  Sífellt erfiðara er orðið að fá fólk til starfa fyrir hreyfinguna í 
sjálfboðaliðastarfi.  Það sem ekki síst hefur orðið til þess er sú staða sem uppi er varðandi 
fjármál hennar.  Sífellt erfiðara er orðið að fjármagna starfið með öðru en greiddum 
æfingagjöldum, sem engan vegin standa undir íþróttastarfinu.  Kvaðir yfirvalda um 
persónulegar ábyrgðir stjórnarmanna íþróttafélaga, skattaumhverfi ofl. hefur orðið til þess 
að fleiri og fleiri vilja ekki koma nálægt þessu starfi. 

Löngu er orðið tímabært að ríkisvaldið setji sérstakar reglur um íþróttafélög á Íslandi, 
hvaða varðar ýmislegt í umhverfi þeirra, s.s. ábyrgðir, skattamál, fjármál, ívilnanir ofl. 

Ef ekkert verður að gert mun starfsemi íþróttafélaga leggjast niður á næstu árum. 

 
Vísað til: 

ÞINGSKJAL NR. 24 

SKRÁNINGARKERFI FYRIR ÍÞRÓTTAHREYFINGUNA 
TILLAGA FRÁ HSK 

54. sambandsþing UMFÍ, haldið á Fosshóteli í Stykkishólmi dagana 10.-12. október 2025, 
samþykkir að UMFÍ, í samstarfi við ÍSÍ, skoði möguleikana á að, bjóða öllum 
íþróttafélögum, innan sinna vébanda, upp á samræmt skráningarkerfi iðkenda, án 
endurgjalds. 

 

Greinargerð: 

Í dag er skilakerfi starfsskýrslna, aðildarfélaga íþróttahreyfingarinnar, samræmt í einu 
kerfi. Á markaðnum eru fleiri en einn aðili sem bjóða uppá skráningarkerfi fyrir iðkendur 
íþróttafélaga.  Í dag er aðgangur að þessum kerfum bundinn samningi milli íþróttafélaga og 
viðkomandi fyrirtækja sem reka þessi kerfi. Aðgangur að þeim er dýr og mörg félög sem 
ráða ekki við eða sjá ekki hag sinn í að taka kerfin upp til iðkendaskráningar. Með því að 
forysta hreyfingarinnar semji um aðgang að þessum kerfum fyrir alla hreyfinguna, mun 
örugglega nást fram mikill sparnaður og mun meiri áreiðanleiki í starfsskýrsluskilum og 
öllu utanumhaldi um íþróttaiðkun á Íslandi. 

Vísað til: 

ÞINGSKJAL NR. 25 

LOTTÓREGLUGERÐ OG LOTTÓÚTHLUTANIR 
TILLAGA FRÁ HHF, HSB, HSS, HSV, HSÞ, UDN, UIF 

54. sambandsþing UMFÍ, haldið á Fosshóteli í Stykkishólmi dagana 10.-12. október 2025, 
samþykkir að eftirfarandi breytingu á lottóreglugerð og lottóúthlutunum. 

Eftirtaldir sambandsaðilar UMFÍ; Héraðssambandið Hrafna-Flóki (HHF), Héraðssamband 
Bolungarvíkur (HSB), Héraðssamband Strandamanna (HSS), Héraðssamband Vestfirðinga 
(HSV), Héraðssamband Þingeyinga (HSÞ), Ungmennasamband Dalamanna og Norður-
Breiðfirðinga (UDN) og Ungmenna- og íþróttasamband Fjallabyggðar (UÍF), leggja hér 
fram sameiginlega tillögu fyrir Sambandsþing UMFÍ sem haldið verður 10.-12. október 
2025 í Stykkishólmi. 

Við leggjum til breytingu á 2. grein reglugerðar UMFÍ um Lottóreglur og Lottóúthlutanir. 

 

Reglugerðin eins og hún er í dag: 

II. SKIPTING LOTTÓTEKNA TIL SAMBANDSAÐILA UMFÍ 

Hluti sambandsaðila (79%) verði skipt þannig: 

15% til reksturs svæðisskrifstofa íþróttahéraða. 

85% til íþróttahéraða eftir íbúafjölda 18 ára og yngri 31. desember næstliðins árs. 

 

Við leggjum til eftirfarandi breytingu: 

II. SKIPTING LOTTÓTEKNA TIL SAMBANDSAÐILA UMFÍ 

Hluti sambandsaðila (79%) verði skipt þannig: 

15% til reksturs svæðisskrifstofa íþróttahéraða. 

20% skiptist jafnt, óháð stærð þeirra 

65% til íþróttahéraða eftir íbúafjölda 18 ára og yngri 31. desember næstliðins árs 

 

Greinargerð 

Héraðssamböndin HHF, HSB, HSV, HSS, HSÞ, UDN og UÍF standa frammi fyrir stórri 
áskorun fjárhagslega eftir breyttar úthlutunarreglur Lottó. Vilja héruðin í sameiningu vekja 
athygli á þeim áhrifum sem skerðingin hefur á starfsemi barna og ungmenna innan 
héraðanna og víðar um land. 

Lottótekjur hafa hingað til gegnt lykilhlutverki í að jafna stöðu barna og ungmenna í 
dreifbýli og jaðarsettum byggðarlögum, en nýjar úthlutunarreglur hafa hins vegar skert 
þennan mikilvæga stuðning. Skerðing á lottótekjum hefur haft bein áhrif á fjárhagslega 
stöðu héraða og aðildarfélaga þeirra, þar sem tekjurnar eru mikilvægur þáttur í halda uppi 
daglegum rekstri. Minnkandi tekjur draga úr möguleikum félaganna til að halda úti öflugu 
starfi. 

Á sambandsþingum þessara íþróttahéraða voru samþykktir bókaðar og í þeim fólst að skora 
á Framkvæmdastjórn ÍSÍ og stjórn UMFÍ að koma til móts við þau minni héruð sem orðið 
hafa illa úti við breyttar reglur. 

 
Vísað til: 

ÞINGSKJAL NR. 26 

VERKASKIPTING UMFÍ OG ÍSÍ 
TILLAGA FRÁ HHF, HSB, HSS, HSV, HSÞ, UDN, UIF 

54. sambandsþing UMFÍ, haldið á Fosshóteli í Stykkishólmi dagana 10.-12. október 2025, 
samþykkir að hefja heildstæða stefnumótun í íþróttamálum í samstarfi við ÍSÍ, þar sem gerð 
verði skýr verkaskipting milli UMFÍ og ÍSÍ. 

Eftirtaldir sambandsaðilar UMFÍ; Héraðssambandið Hrafna-Flóki (HHF), Héraðssamband 
Bolungarvíkur (HSB), Héraðssamband Strandamanna (HSS), Héraðssamband Vestfirðinga 
(HSV), Héraðssamband Þingeyinga (HSÞ), Ungmennasamband Dalamanna og Norður-
Breiðfirðinga (UDN) og Ungmenna- og íþróttasamband Fjallabyggðar (UÍF), leggja hér 
fram sameiginlega tillögu fyrir Sambandsþing UMFÍ sem haldið verður 10.-12. október 
2025 í Stykkishólmi. 

Sambandsþing UMFÍ samþykkir að hefja heildstæða stefnumótun í íþróttamálum í 
samstarfi við ÍSÍ, þar sem gerð verði skýr verkaskipting milli UMFÍ og ÍSÍ: 

● UMFÍ hafi það hlutverk að styðja og þjónusta íþróttahéruð, ásamt því að halda utan um 
almenningsíþróttir. 

● ÍSÍ hafi það hlutverk að styðja og þjónusta sérsambönd, ásamt því að sinna afreks- og 
ólympíumálum. 

Jafnframt samþykkir Sambandsþing UMFÍ að í þessari vinnu verði:  

1. Hlutverk íþróttahéraða endurskilgreint með skýrum hætti. 

2. Kannað og mótað hvernig UMFÍ hyggist styðja við íþróttahéruð fjárhagslega til þess að 
þau geti sinnt lögbundnu hlutverki sínu. 

3. Að stjórn UMFÍ leiti leiða, í samstarfi við ÍSÍ og í samvinnu við íþróttahéruð, til þess að 
bregðast við þeim miklu fjárhagslegu skerðingum sem urðu víða um land í kjölfar breytinga 
á lottóúthlutun með markvissum mótvægisaðgerðum 

 
Vísað til: 

